
“MY kneg, MY lieflingskind! Hier IS EK, in MY Woord by 
jou en in jou. EK laat jou nou die Woorde skrywe wat 
jy ontvang het gedurende die dag. Ja, dit was Sy wat 
jou aangeraak het, want EK het Haar nou gestuur as 
Trooster, omdat binne ‘n baie kort tyd, baie trane 
gestort sal word in MY land, Suid-Afrika. Trane van 
barmhartigheid, trane van siekte en leed, trane van 
dood en moord, trane van gebede… trane van spyte. 
Maar EK het julle baie gewaarsku en hoeveel kere 
vermaan om julle weë van ongeregtigheid op stop te 
sit, maar julle wou en wil nie luister nie. Die duister 
laat uur van die middernag breek nou aan en MY 
Sweepslag sal toegedien word om MY land te suiwer 
net soos EK die tempel in Jerusalem gesuiwer het! EK 
sal al die verkopers van bedrog en leuens verslaan en 
tugtig, want dit is hulle wat MY kudde mislei het. Dit is 
hulle wat die vals boodskappers en profete is – profete 
van MY teenpool, wat nie vanuit MY is nie! 
Die wêreld en haar magte versamel teen julle, MY 
Boerevolk, om hulle mag te bewys en om julle te 
verower, tesame met julle siele vir MY teenpool, 
want hy is agter die besoedelde duistere 
samesweringe teen MY en julle. Maar een ding moet 
julle besef: EK kan in een beweging van MY Vingerpunt 
die totale ryk en magsbasis van MY teenpool en al sy 
aanhangers in een oogwink wegvee en totaal bind vir 
ewig! Maar julle vra hoekom doen EK dit nie? Laat EK 
julle vertel: In MY teenpool en sy aanhangers se 
dwaasheid besef hulle nie dat hulle eintlik deur MY 
gebruik word in MY Alwysheid as ‘n Sweep; as ‘n 
Tugtingingsmiddel vir julle wat MY WET VAN LIEFDE 
EN APARTHEID oortree en nie wil luister na MY 
Opdragte nie! Daarom sê EK: Hou op om MY Sweep te 
probeer keer en vang, want julle wek MY Toorn nog 
meer op! Plaas dat julle julself afvra waarom hierdie 
dinge gebeur en waarom dit oor julle gebring word! 
Gaan lees in die Profete van ouds en word wys met die 
hart, want alles wat nou omvou en gebeur in Suid-
Afrika is geprofeteer en vasgelê, want EK het geweet 
julle gaan nie luister nie! EK het gesê dat EK nie aanbid 
wil word in klip tempels en afgodskerke nie! EK het 
gesê dat MY Koninkryk nie van hierdie wêreld is nie! 
EK het gesê dat as julle MY gesien het, dan het julle die 
VADER gesien! EK het gesê julle moet mekaar liefhê en 
mekaar voed en laat drink! EK het gesê dat julle magte 
en strewes is buite MY Orde! Keer terug na MY Wet 
van Apartheid en verbaster nie met ander nasies nie! 
Gooi nie die pêrels vir die varke nie en begin leef met 
Wysheid en Insig. Hou op om oor julle naaste te 
skinder en aan te kla by andere – dit is GRUWELIK en 
dit vermaak die satan! Julle moet dadelik staak met 
die bevrediging van vleeslike begeertes en om julleself 
te aanbid voor die spieël en die kamera! EK verbied 
julle om verbonde te sluit met die wêreld en sy duister 

magte van rykdomme! Verkeer nie langer meer in 
haat, bedrog en leuens nie en eer julle vaders en 
moeders! Vaders en moeders: Wy julle kinders in MY 
LIEFDE in, want EK het hulle vir julle gegee! Die man in 
die huwelik: Wees getrou, liefdevol en ondersteunend 
teenoor jou vrou! Die vrou in die huwelik: Wees 
getrou, liefdevol en ondersteunend teenoor jou man! 
Drank is julle ondergang en die ondergang van julle 
huwelike – en dit skaad die HUWELIK tussen jou en 
MY! Staak dit! Verbaster nie MY LIEFDE verder nie en 
verkrag nie MY Waarheid verder nie! Die Bybel-
vertalers: Kom na vore en erken dat julle MY Waarheid 
verkrag het, versteek het en die Bybels vol leuens 
gestop en MY kinders so geleer het! Valse leraars en 
profete: Kom na vore en erken dat julle valse woorde, 
woorde van bedrog was wat MY Toorn opgewek het! 
Verhinder nie verder die dade van LIEFDE en 
GEREGTIGHEID nie; en laat die kindertjies na MY toe 
kom! Gee ALLE eer, lof en dank aan MY en aanbid NET 
MY as ENIGSTE ELOHIM en SKEPPER van Hemele en 
Aarde! Staak julle afgodery en verdeeldheid; en wees 
nie langer die voorlopers van haat en twis nie! 
Verwerp nie verder MY Woorde nie en breek nie 
verder MY Waarheid af nie! BO ALLES sê EK: 
BENADEEL NIE LANGER MY LIEFDE NIE! 

EK het vir julle al baie lank terug gesê dat EK julle harte 
van klip sal uithaal en vir julle harte van vlees sal gee. 
Maar EK kan julle nie dwing nie, omdat dit teen MY eie 
Wil en Orde gaan. Daarom het EK aangehou om julle 
te waarsku op verskillende maniere en wyses. Daarom 
gebied EK die elemente en natuurwette tot natuur-
katastrofes en gebeure om julle tot nadenke te bring. 
Daarom gebruik EK ander nasies en magte om julle te 
tugtig en te leer sodat julle kan begin dink!  

Die GILGAL-KLIPWIEL het EK as Anker opgerig as MY 
LAASTE Teken van Barmhartigheid en Verlossing vir 
MY Boerevolk aan die Suidpunt van Afrika: LIEFDE BO 
ALLE LIEFDE! 
Die laaste Barmhartigheidstydperk is oor julle. EK hou 
MY Grimmigheid nog terug, want daar is ‘n Traan in 
MY Oog! Die magte van die duisternis en ander nasies 
wat nou oor julle soos ‘n plaag kom, hou EK nog so ‘n 
bietjie terug vir ‘n baie kort tyd, sodat julle kan begin 
dink om terug te kom na MY, die EWIGE VOLMAAKTE 
LIEFDE – VADER! Maar MY Wil moet geskied en MY 
Woorde deur MY Profete sal gestand gedoen word, 
omdat dit EK IS wat hulle gestuur het van die begin af! 
EK IS het hulle gestuur! Die hele Skrif is vol van MY 
Profete, maar andere het EK ook gestuur: Jakob, 
Bertha, Lukaas, Christine, Bertus, Nicolaas, Anelda, 
Nalize, Dirk en ook hierdie kneg van MY waardeur EK 
nou MY Woorde spreek! Nog baie ander Knegte het EK 
opgewek om MY Woorde van Vermaning, Liefde en 
Voeding te bring vir julle. Dit is MY Olie, MY Brood, MY 
Wyn, MY Heuning, MY Melk en MY Lewende Waters 
wat EK as Manna vanuit MY Hemele vir julle afstuur, 

omdat EK vir julle LIEF is! 
MY Dogter van Sion, in hierdie laaste 
Barmhartigheidstydperk is hierdie die volgende 
Opdrag aan julle: Vir Sewe Dae lank moet julle Sewe 
kere per dag op julle Ramshorings blaas om MY Boere-
Gilgalwiel met die asem van julle LIEFDE tot MY en MY 
Volk! Na elke blaas moet julle MY Seën uitspreek vir 
MY Boerevolk, MY Geloftevolk - met jul hande opgehef 
na bo tot MY en die Krag van MY Seën sal vanuit julle 
dapper hande voortvloei na julle, MY hele Volk: 
JISRAEL JAKOB! Vir julle wat nie Ramshorings het nie, 
blaas op die Ramshorings van julle harte in julle harte. 
KYK OP NA MY! KYK OP NA MY en spreek die Seën uit 
met hande opgehef na bo in alle Windrigtings. Moenie 

vrees nie! Vrees voed die vyand wat vergader teen 
julle. Vrees net vir MY en kyk op na MY; bly binne MY 
LIEFDESLAER. 
Wees geseënd in die Aarde deur MY Bloed gekoop! 
Onthou hierdie Woorde van MY, want julle sal sien 
WIE IS die EIENAAR en MEESTER en MAJESTEIT wat 
Getrou SY Beloftes nakom en aan WIE ALLE EER 
VERSKULDIG IS!” 


